BOSNA I HERCEGOVINA
FEDERACIJA BOSNE I HERCEGOVINE
SREDNJOBOSANSKI KANTON 
OPĆINSKI SUD U TRAVNIKU 
Broj: 51 0 St 239343 25 St
Travnik, 07.01.2026. godine 

              Općinski sud u Travniku, postupajući po  sudcu  Ivi Žabiču,  odlučujući po prijedlogu predlagatelja ,,JURAL“  d.o.o. Vitez, Poslovni centar 96-2 Vitez, koga zastupa direktor društva Rajković Boro iz Viteza, Jardol bb, izvan ročišta dana 07.01.2026. godine, donio je: 

          R J E Š E N J E

	Pokreće se prethodni stečajni postupak radi utvrđivanja uslova za otvaranje stečajnog postupka nad stečajnim dužnikom ,,JURAL“  d.o.o. Vitez, Poslovni centar 96-2 Vitez. 

	Za privremenog stečajnog upravnika imenuje se Božana Bilanđija iz Jajca Baščeluci 19 Jajce.

	Privremeni stečajni upravnik dužan je: 
· obezbjediti imovinu stečajnog dužnika i brinuti se o njoj, 
· ispitati da li imovina stečajnog dužnika može pokriti troškove stečajnog postupka i da li postoje razlozi i uslovi za otvaranje stečajnog postupka, 
· procijeniti da li se poslovanje stečajnog dužnika može u cjelini ili u pojedinim dijelovima nastaviti, 
· izvršiti pregled dužnikovih poslovnih prostorija, uvid u poslovne knjige i dokumentaciju dužnika, 
· utvrditi da li je stečajni dužnik odnosno organ ovlašten za zastupanje podnio prijedlog za otvaranje stečajnog postupka u roku od 60 dana od dana nastupanja platežne nesposobnosti, 

	Privremeni stečajni upravnik dužan je podnijeti izvještaj ovom sudu, u roku od 30 dana, od dana donošenja ovog rješenja i dati svoje stručno mišljenje o zatečenom stanju. 

Ovo rješenje se dostavlja strankama, objavljuje na oglasnoj tabli suda, web stranici suda – elektronskoj tabli suda, Službenim novinama FBiH, na internet stranici FIA-e i registru Općinskog suda Travnik, radi upisa zabilježbe prethodnog stečajnog postupka u matičnom registarskom broju subjekta MBS 51-01-0016-19, JIB 4236697490009.


Obrazloženje 

Predlagatelj Rajković Boro direktor društva je ovom sudu dana 19.11.2025. godine podnio prijedlog za otvaranje stečajnog postupka nad imovinom društva ,,JURAL“  d.o.o. Vitez.
Sud je izvršio uvid u isprave priložene uz prijedlog i to: aktualni izvod iz sudskog registra broj: 051-0-RegZ-25-001873 od 31.10.2025. godine, bilans stanja na 30.09.2025. godine sa uporednim podacima posljednjeg godišnjeg izvještaja tj. 30.9.2024. godine, bruto  bilanca, , izvještaj jedinstvenog registra o računima Centralne banke BiH poslovnog subjekta „,,JURAL“  d.o.o. Vitez od 30.10.2025. godine i uvjerenje Službe za imovinsko pravne odnose katastar i urbanizam broj: 06-30-11-6-1669/25-2 od 05.11.2025. godine, potvrda o vlasništvu od 29.10.2025. godine i podnesak ministarstva unutarnjh poslova Travnik- odsjek za administraciju Vitez od 03.11.2025.godine.
Imajući u vidu da sud na  temelju podnesene dokumentacije nije u mogućnosti procijeniti postojanje svih neophodnih zakonskih uslova za otvaranje stečajnog postupka, valjalo je odlučiti kao u izreci ovog rješenja, shodno odredbama člana 61., 63. i 66. Zakona o stečaju („Službene novine FBiH“ br. 53/21).  

                 Sudac 
           Ivo Žabić
Pouka: Protiv ovog rješenja žalba nije dopuštena.

